
	1.ՀՀ արդարադատության նախարարություն

	15.11.2023թ.


	
	N /27.4/48661-2023

	««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն: 

	2.ՀՀ ֆինանսների նախարարություն

	16.11.2023թ. 
№ 01/9-1/22496-2023


	1. ՀՀ տարածքային կառավարման և ենթակառուցվածքների նախարարության մասով արդեն իսկ իրականացվել է 7.6 տոկոսի վերաբաշխում՝ գերազանցելով ՀՀ կառավարության 29.12.2022թ. N 2111-Ն որոշմամբ սահմանված 2.5 տոկոսը, ինչպես նաև վերաբաշխումը կհանգեցնի 2023 թվականի ընդհանուր հատկացումների 3 տոկոսի շեմի գերազանցմանը, հետևաբար Նախագծով առաջարկվող փոփոխությունները հնարավոր չէ կատարել։ 

	Չի ընդունվել, 
քանի որ  2023թ. պետական բյուջեի «պետական նշանակության ավտոճանապարհների հիմնանորոգում» միջոցառման համար հատկացվել է 45,1 մլրդ դրամ, որով հնարավոր  է իրականացնել 280 կմ ճանապարհի հիմնանրգման աշխատանքներ, մինչդեռ ՀՀ կառավարության ծրագրում  ամրագրվել է, որ տարեկան պետք  է հիմնանորոգվի 500 կմ ճանապարհ, ուստի անհարաժեշտություն է առաջացել շրջանառել սույն որոշման նախագիծը:

	1. Այնուամենայնիվ Նախագծի վերաբերյալ հայտնում ենք հետևյալը.
Նկատի ունենալով, որ Նախագծի 2-րդ կետում նշված պայմանագրերի (համաձայնագրի) կնքման փուլում կապալառուներին հայտնի են եղել աշխատանքների կատարման ժամկետները և նշված փաստաթղթերը հաստատելով վերջիններս պարտավորվել են նախատեսված ժամկետներում ապահովել կատարումը, առաջարկում ենք.
- նշված կետից հանել պայմանագրերի ժամկետների երկարաձգմանը վերաբերող կարգավորումները՝ առաջնորդվելով պայմանագրերի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրերի 6.2 կետով նախատեսված տույժը.
- չկատարված՝ 2024թ. տեղափոխվող աշխատանքների համար նախատեսված ֆինանսական միջոցների հատկացմանը անդրադառնալ պատվիրատուի կողմից սահմանված նոր ժամկետներում կատարված աշխատանքի արդյունքները ընդունելուց հետո.
- չկատարված՝ 2024թ. տեղափոխվող աշխատանքների արժեքի չափով 2023թ. պետական բյուջեում կատարել նվազեցումներ, իսկ կապալառուների նկատմամբ կիրառել պայմանագրով նախատեսված պատասխանատվության միջոցներ:

	
Ընդունվել է մասսամբ, նախագծի 2-րդ կետի 2-րդ, 3-րդ, 6-րդ և 7-րդ ենթակետը խմբագրվել են:

Ներկայացված նախագծով 
2024թ. տեղափոխման առաջարկվող աշխատանքների համար կնքված պայմանագրերով սահմանված ժամկետները դեռ չեն ավարտվել, սակայն հաշվի առնելով, որ աշխատանքների իրականացման ընթացքում լրացուցիչ աշխատանքների կատարման անհրաժեշտություն է առաջացել (պատճառները հիմնավորման մեջ մանրամասն ներկայացված են) այդ ժամկետների ավարտը ընկնում է ձմռան ամիսներին, որի ժամանակաշրջանում շինարարական աշխատանքների իրականացումը ցանկալի չէ, հետևաբար, ըստ տարածաշրջանի, նախագծով սահմանվում է որոշակի վերջնաժամկետ, որից հետո ինչպես մնացած աշխատանքները, այնպես էլ դրանց համար նախատեսված ժամկետը առաջարկվում է տեղափոխել 2024 թվական՝ բարենպաստ եղանակային պայմաններում դրանք շարունակելու համար:  
Բացառություն են կազմում՝
 Մ-11, Մարտունի - Վարդենիս - ՀՀ սահման միջպետական նշանակության ավտոճանապարհի կմ25+500-կմ29+200 հատվածի լրացուցիչ աշխատանքների համար «Կապավոր» ՍՊԸ-ի հետ կնքված պայմանագրով սահմանված ժամկետը, որը շինարարական աշխատանքները իրականացնում է սահմանամերձ հատվածում և պայմանագրային պարտավորությունների, այդ թվում լրացուցիչ աշխատանքների չկատարումը կապված է, բացի վերոհիշյալ պատճառներից, որոշակի անվտանգության խնդիրներ ապահովման հետ:

Հ-70, Մ-6 – Աթան հանրապետական նշանակության ավտոճանապարհի կմ0+000 - կմ27+500 հատվածի հիմնանորոգման հետ կապված ժամկետը, որի ձգձգումը կապված է բացի վերոհիշյալ պատճառներից, համայնքում խմելու ջրագծի, ճանապարհի առանձին տեղամասերում առկա էլեկտրական սյուների տեղափոխման աշխատանքների ձգձգման հետ, ինչը հնարավոր չէր կանխատեսել պայմանագրի կնքման ժամանակ:

	ՀՀ Վարչապետի աշխատկազմի իրավաբանական վարչություն
	22.11.2023թվական

	
	

	
1.Ներկայացված նախագծի 2-րդ կետի 1-ին և 4-րդ ենթակետերով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություններ կատարել գնման պայմանագրերում՝ պայմանագրերով նախատեսված որոշ աշխատանքների բնութագրերը փոխարինելով այլ բնութագրեր ունեցող աշխատանքներով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 56-րդ կետի 2-րդ, 3-րդ, 4-րդ ենթակետերի պահանջները: Սակայն, առաջարկվող կարգավորումը չի համապատասխանում «Գնումների մասին» օրենքի 25-րդ հոդվածի 1-ին մասի 2-րդ կետի դրույթին, համաձայն որի՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը, ինչպես նաև Որոշման 57.1-ին կետի վերջին պարբերությանը, ըստ որի՝ հիշյալ կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:


































2. Ներկայացված նախագծի 2-րդ կետի 6-րդ ենթակետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություններ կատարել  պայմանագրում՝ աշխատանքների կատարման նոր ժամկետ սահմանելով՝ չկիրառելով Պայմանագրի 6.2 կետով նախատեսված տույժը: Նշենք, որ նախագծի նախաբանում նշված նորմերը իրավական հիմք չեն հանդիսանում ՀՀ կառավարության կողմից որևէ պայմանագրային իրավահարաբերության շրջանակներում ձևավորված տույժերը ուղղակիորեն ներելու համար: 


	
-Չի ընդունվել:
«Գնումների մասին» ՀՀ օրենքի 3-րդ բաժնով սահմանվում են Գնում կատարելու ընթացակարգերը և դրանց կիրառման պայմանները: Նշված գլուխը ներառում է 18-25 հոդվածները: 
«Գնումների մասին» ՀՀ օրենքի 18-րդ հոդվածի 1-ին մասի 2-րդ կետի համաձայն՝ գնում կատարելու ընթացակարգերից է նաև մրցույթը, իսկ 6-րդ մասի համաձայն՝ գնման ընթացակարգի արդյունքում կնքվում է պայմանագիր:
Այսինքն գնման ընթացակարգը ավարտվում է պայմանագրի կնքմամբ:
Օրենքի 25-րդ հոդվածով սահմանվում են գնման ընթացակարգի մրցութային ձևի կիրառման ժամանակ որոշակի գործողությունների իրականացմանը, այդ թվում, արգելմանը, մասնավորապես՝ հոդվածի 1-ին մասի համաձայն՝ մրցակցային գնման ձևերի կիրառման ժամանակ առանձին բնութագրեր ունեցող գնումները մեկ գնման գործընթացի շրջանակներում կարող են բաժանվել չափաբաժինների և նույն մասով սահմանվում են այդ՝ չափաբաժինների բաժանման գործընթացում կիրառվելիք արգելքների, դրանք են՝ մեկ գնման առարկան առանձին չափաբաժինների բաժանելու արգելքը` մրցակցային գնման ձևի կիրառումից խուսափելու նպատակով և սահմանված պայմանագրով նախատեսված ապրանքների, աշխատանքների և ծառայությունների բնութագրերի փոփոխման արգելքը:
Վերը նշվածից հետևում է, որ նշված արգելքները վերաբերում են կիրառված գնման ընթացակարգի կազմակերպման ընթացքում իրականացվող գործողություններին կամ դրանց արգելմանը, որոնք կիրառելի չեն նշված ընթացակարգի արդյունքում կնքված պայմանագրով կողմերի ստանձնած իրավունքների և պարտավորությունների նկատմամբ:
Վերը նշվածը եզրահանգումը հաստատվում է նաև ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետով, որի 3-րդ ենթակետով թույլատրվում է պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ չեն գերազանցում պայմանագրի գնի տասնհինգ տոկոսը: 
 Հարկ է նշել, որ նախագծով առաջարկվող փոփոխությունը կհանգեցնի պայմանագրի արդյունավետ իրականացմանը.

